
GOUVENE CUOMO BAY $55 MILYON ATRAVÈ PWOGRAM SIBVANSYON CHALLENGE NAN NYSUNY 

2020 

 

Gouvènè Andrew M.Cuomo jodia te anonse yon $55 milyon dola adisyonèl nan finansman pou senk 

pwojè devlopman ekonomik inovatif nan kad twazyèm seri pwogram sibvansyon Challenge NYSUNY 

2020. Pwogram lan bay prim avantaj pou pwojè devlopman ekonomik asandant ki ouvri opòtinite 

rechèch nan kolèj ak inivèsite Eta pandan lap egalman enfliyanse envestisman sektè prive ak kreyasyon 

travay. Pwojè yo ki te resevwa finansman jodia lokalize nan lwès New York, Southern Tier, Central New 

York, North County ansanm avèk Mid-Hudson Valley. 

 

“Nan mond jodia, kolèj ak inivèsite yo plis pase yon senp saldeklas - yo se motè ekonomik kap kreye 

travay ak fòme mendèv demen an,” Gouvènè Cuomo te deklare. “Nou te lanse pwogram SUNY 2020 pou 

sipòte avansman opòtinite rechèch epi tape nan potansyèl sa pou kwasans, e senk pwojè yo ki te 

resevwa finansman jodia se yon egzanp sou fason strateji sa ap kreye nouvo opòtinite nan Eta. Prim 

SUNY 2020 jodia se yon envestisman nan avni Eta nou an, e map rete tann pou m wè chak nan pwojè 

inove sa yo devlope ekonomi an pou ane kap vini yo.” 

 

Gouvènè Cuomo te anonse seri sibvansyon finansman sa pandan vizit li nan Syracuse Inner Harbor 

Boathouse nan konte Onondaga ak SUNY New Paltz nan Konte Ulster.  

 

Chanselye SUNY Nancy L. Zimpher te deklare, “Twa ane youn dèyè lòt finansman san parèy SUNY 2020 

montre angajman Gouvènè Cuomo pou egzekite yon plan stratejik devlopman ekonomik ki relye SUNY 

avèk sektè prive a pou kreye travay ak pwodui mendèv kalifye New York bezwen. Prim SUNY 2020 ak 

START UP NY ap chita sou enfrastrikti rechèch SUNY amelyore klima biznis lan, e bay opòtinite karyè ak 

edikasyon san parèy pou etidyan nou yo.” 

 

Prezidan Devlopman Empire State, PDG ak Komisyonè Kenneth Adams te deklare, “Inisyativ NYSUNY 

2020 se yon patenarya inove ki inifye sistèm SUNY nivo klas mondyal avèk objektif sistèm devlopman 

ekonomik New York. Envestisman sa yo ap kreye bon travay pou Nouyòkè yo ak amelyore kourikoulòm 

anseyèman siperyè atravè pwogram rechèch ak fòmasyon avanse. Sou lidèchip Gouvènè Cuomo, 

inisyativ SUNY 2020 pral kontinye pou l yon gwo motè ekonomik ak kwasans akademik nan Eta kòm 

twazyèm seri nan pwogram lan pèmèt senk pwojè enpòtan sa yo ale delavan.” 

 

Senatè Kenneth LaValle, Prezidan Komite Sena nan Edikasyon Siperyè, te deklare, “Kolèj ak Inivèsite 

Piblik New York se vrèman youn nan pi bon nan mond lan, e antanke benefisyè sibvansyon jodia 

demontre, ke yo se egalman motè ekonomik ki jwe yon wòl enpòtan nan ekonomi nou an.” 

 

Manm asanble Deborah, Prezidan Komite Asanble a sou Edikasyon Siperyè, te deklare, “Mwen satisfè 

anpil pa sipò kontinyèl sistèm Inivèsite Eta pa Gouvènè Cuomo. Toulède SUNY ak CUNY enpòtan pou 

avni Eta New York e mwen kontan paske Gouvènè Cuomo rekonèt epi sipòte sistèm edikasyon siperyè 

piblik nou an.” 

 

Gouvènè Cuomo te premye devwale pwogram sibvansyon Challenge NYSUNY 2020 nan mwa Me 2011, e 

li te siyen pwojè lwa NYSUNY 2020 an lwa nan mwa Out ane sa. Pwogram lan bay yon règleman rasyonèl 

frè eskolè pou sistèm SUNY ak CUNY, antretyen finansman eta te envesti nan chak sistèm, ak finansman 

kapital pou kat sant inivèsite SUNY yo. Seri de pwogram lan te anonse nan diskou Gouvènè a sou 

sitiyasyon Eta nan ane 2012 la ak yon alokasyon $60 milyon ki te adopte nan Bidjè Eta 2012-13 la. $55 

milyon dola ki te pibliye nan kad anons sa soti nan twazyèm seri NYSUNY 2020 ki te anonse nan diskou 

sou sitiyasyon eta nan 2013 e li gen ladan bidjè 2013-14 la.  

 

Senk pwojè yo ki te jwenn finansman se sa ki annaprè yo:  

 

Sant Edikasyon ak Rechèch Dlo SUNY nan Lak Onondaga - $20 milyon 

SUNY Syans Anviwonman ak Forè nan Kolèj Kominotè Onondaga 

 

Sant Edikasyon ak Rechèch Dlo SUNY pral pote opòtinite rechèch, edikasyon, touris ak devlopman dirab 

nan rivaj yo de yon efò netwayaj lak ki rekonèt nasyonalman. Syantis yo ki soti nan SUNY-ESF, Enstiti 

Freshwater nan pati Nò a ak Enstiti Anviwonman Onondaga pral kontwole chanjman yo nan ekosisytèm 

lak yo. An patenarya avèk konsòsyòm rechèch Great Lakes, finansman rechèch pral sikile nan zòn 

kontwòl kalite dlo robotik, restorasyon lak ak konsepsyon kaptè kalite dlo. Opòtinite adisyonèl egziste 

pou touris atravè sant lan, edikasyon STEM pou elèv matènèl a klas 12yèm ane, ansèyman a distans ak lòt 

mendèv edikasyon. Sant lan pral atire konpayi yo an koneksyon avèk pwogram START-UP NY ansanm 

avèk rechèch sou plas ki pèmèt pwochen ekspansyon ak kwasans travay. Sant lan pral ranfòse wòl 

santral New York kòm yon sant nasyonal pou teknoloji rechèch dlo ak endistri ki anrapò yo.  

 

Pwojè a pral chita nan yon espas 34,000 pye kare bilding lò LEED sou rivaj lak Onondaga nan kè Inner 

Harbor Syracuse inisyativ revitalizasyon. Enpak ekonomik akoutèm sant lan nan Lak Onondaga pwojete 

pou li $37 milyon ; e li pral kreye 532 djòb tanporè. Enpak ekonomik alontèm estime pou l $11 milyon 

dola chak ane, e yo espere pou pwojè a kreye ak kenbe 186 djòb pèmanan 

 

Prezidan SUNY ESF Quentin Wheeler te deklare, “Lak Onondaga se yon liv egzanp de kisa restorasyon 

ekoloji ye, yon istwa siksè anviwonman ke yo pral etidye pou plizyè jenerasyon, ak yon metafò pou 

revitalizasyon Santral New York. ESF apresye pwofondeman sipò SUNY ansanm avèk Gouvènè Cuomo 

nan envestisman sa a ki pral pwolonje pòte nou ak enpak nan kominote a. ESF gen etid ankou alontèm 

sou lak la ki pral kontinye kontwole avansman nan kalite dlo l ak divèsite nan lavi. SUNY WREC se yon 

opòtinite enteresan pou travay etwatman avèk devlopman COR nan kolèj kominotè Onondaga, Le 

Moyne College, Enstiti Freshwater nan Nò, Enstiti Anviwonman Onondaga, Asosyayson Istorik 

Onondaga, lekòl nan zòn yo ak piblik la pou anseye prenisp ekoloji pandan lap kontwole ak selebre 

renesans yon lak ki reyèlman bèl e ki kontribye a yon avni ki vibran pou Inner Harbor Syracuse.” 

 

Prezidan Kolèj Kominotè Onondaga te deklare, “Kolèj Kominotè Onondaga kontan pou l aprann ke 

patenarya l avèk SUNY ESF pou devlope Sant Edikasyon ak Rechèch Dlo SUNY nan Lak Onondaga se youn 

nan senk pwojè nan eta kap resevwa yon twazyèm seri sibvansyon NY SUNY 2020. Nou etann gwo 

apresyasyon nou a Gouvènè Cuomo, Lejislati Eta ak Chanselye Zimpher pou sipò yo. Sibvansyon $20 

milyon dola pral ranfòse kapasite OCC yo pou entegre edikasyon, rechèch ak devlopman ekonomik 

kominotè pou benefis etidyan nou an, anplwayè ak kominote a. Sa a gen ladan opòtinite pwolonje pou 

etidyan yo enskri nan pwogram diplòm STEM tankou eksperyans pratik sou teren an ak opòtinite 

rechèch ak devlopman nouvo kou ak pwogram ki akse sou syans, matematik ak anviwonman an. Anplis, 

kolèj la espere pou Sant lan sèvi anplwayè lokal yo ansanm avèk travayè yo nan etann pòte nou nan 

devlopman mendèv ak pwogram fòmasyon ak sètifikasyon non-kredi.” 

 

Egzekitif Konte Onondaga Joanie Mahoney te deklare, “Sant Edikasyon ak Rechèch Dlo SUNY se yon 

egzanp ekselan de sa ki kapab fèt atravè kolaborasyon ak koperasyon. Mèsi a Gouvènè Cuomo ak SUNY 

paske yo te chwazi pwojè sa pou pwogram sibvansyon Challenge SUNY 2020 e konpliman a SUNY ESF ak 

OCC.” 

 

Majistra Syracuse Stephanie Miner te deklare, “Pwojè sa pral ankò yon lòt pati nan redevlopman ankou 

nan Inner Harbor. Mwen kontan dèske lis kolaboratè nou an ap kontinye grandi. Sa a se yon siy siksè 

kontinyèl pou pwojè enpòtan sa a.” 

 

Sant Inovasyon Jeni - $10 milyon 

SUNY New Paltz 

 

Sant Inovasyon Jeni a pral bay enstriksyon ki pi nesesè ak espas rechèch sou kanpis pandan lap egalman 

adrese ensifizans enpòtan pou enjenyè mekanik yo. Anplis, li pral egalman gen ladan espas laboratwa ak 

biwo 10,000 pye kare pou sipòte nouvo konpayi kap chèche pou patisipe nan START-UP NY. Antrepriz 

aktif ki enterese nan manifakti avanse, enpresyon 3D, ansanm avèk lòt sektè ki gen rapò avèk endistri yo 

te eksprime enterè nan kolabore ak ko-lokalize nan espas ki disponib sou kanpis la. An repons, Sant Jeni 

a pral kreye sinèji enteresan nan fè patenarya avèk kolèj kominotè nan zòn nan relye kou enpresyon 3D 

a pwogram jeni a manifakti avanse a konpayi teknoloji inovatè. 

 

Pwojè sa pral wè konstriksyon yon sant inovasyon 20,000 pye kare. Anplis de bay yon kay ki vrèman 

nesesè pou pwogram jeni divèsifye New Paltz, sant a plizyè faz sa pral jenere $75 milyon dola nan nouvo 

enpak ekonomik, kreye plis pase 195 travay atanplen, epi diplome 300 enjenyè ki endispansab sou yon 

peryòd dizan nan rejyon Mid-Hudson lan sèlman.  

 

Prezidan SUNY New Paltz Donald P. Christian te deklare, “Nou rekonesan a Gouvènè Cuomo pou sipò l 

nan efò nou nan SUNY New Paltz pou edike plis etidyan enjenyè, sipòte devlopman mendèv ak 

amelyorasyon devlopman ekonomik nan Hudson Valley. Nou kontan osijè opòtinite sa pou ranfòse wòl 

nou nan misyon SUNY pou l vini yon motè ekonomik nan New York.” 

 

Egzekitif Konte Ulster Hein te deklare, “SUNY New Paltz te yon fwa ankò etabli yon egzanp pou tout eta 

sou fason yon kolèj ka inove nan 21yèm syèk la, e preske 200 djòb ak $75 milyon envestisman ki pral soti 

nan $10 milyon dola envestisman eta pral fè mèvèy absoli pou Konte Ulster. Lè gouvènman ap travay jan 

li ta sipoze, moun yo jwenn rezilta – e se sa nap wè jodia, grasa Gouvènè Cuomo, lejislati Eta ak 

Chanselye Nancy Zimpher.” 

 

SUNY Bridge Ekselans Antreprenarya (SUNY BEE) - $6 milyon 

Kolèj Kominotè Broome  

 

SUNY Bridge a Ekselans Antreprenarya se yon apwòch ki akse sou etidyan pou kreye pwochen 

jenerasyon antreprenè yo atravè eksperyans edikasyon. Loje nan Southern Tier Enkibatè Wo teknoloji e 

patenarya avèk SUNY Binghamton, SUNY BEE pral edike yon kominote demaraj dinamik pou etidyan yo 

ki te dirije inisyativ la. Pwojè a gen entansyon pou elaji nan de pwogram antreprenarya ki te deja etabli 

pou konble eka ant eksperyans akademik ak mond antreprenarya reyèl la pou etidyan yo ki te dirije 

inisyativ la. Finansman NY SUNY 2020 pral asire ke espas SUNY BEE konstwi ak ekipe pou pi byen enspire 

sèvo inovatè epi lanse envasyon ki oryante nan rezilta. 

 

Konsèy Devlopman Ekonomik Rejyonal Southern Tier te andose Pwojè a e li konekte avèk START-UP NY 

ansanm avèk inisyativ inovasyon Hotspot Gouvènè a. Nouvo konpayi etidyan yo ki fòme nan espas SUNY 

BEE itilize enkibatè a ki elijib pou patisipe nan START-UP NY e lap elijib pou egzonerasyon taks pou tout 

taks Eta. 

 

SUNY BEE loje nan enkibatè Southern Tier sa ki pwograme pou ouvri nan Otòn 2016. Konbine avèk 

enterè sektè prive a, sibvansyon SUNY 2020 sa a atenn yon enpak ekonomik de $33 milyon dola, avèk 

yon enpak jeneral ki estime a $132 milyon dola pou pwojè enkibatè antanke yon ansanm, kreye 906 

travay adisyonèl sou yon peryòd nèf ane. Anplis de efò sa yo, SUNY BEE pral pèmèt adisyon 18 konpayi 

anplis sou yon peryòd nèf ane, yo chak ap kreye yon total 5 djòb pou yon total 114 djòb anplis ak yon 

estimasyon $33 milyon dola nan enpak ekonomik. 

 

Dr. Kevin Drumm, Prezidan Kolèj Kominotè Broome te deklare, “Se vrèman yon nouvèl fantastik pou 

rejyon Greater Binghamton. Enkibatè etidyan nou an pral ede kenbe kèk nan jèn nou yo, antreprenè 

kreyatif nan lavni nan zòn lan e nou pa konnen kisa sa pral vle di pou avni kominote nou an. Nou 

remèsye Gouvènè Cuomo, SUNY ak tout moun ki te patisipe nan rekonpanse nou e egalman gwo patnè 

nou an, Binghamton University, pou piki sa nan bra nan ekonomi lokal nou an ak avni kominote nou an.” 

Sant Resous Teknoloji ak Manifakti pou North Country - $12.7 milyon 

Kolèj Kominotè Konte Clinton  

 

Pwojè sa a (ke yo konnen tankou MaTRec) pral konstwi premye enstiti teknoloji avanse nan North 

Country. Bati sou deziyasyon Konsèy Devlopman Ekonomik Rejyonal North Country nan transpò, 

ayewospasyal ak manifakti kòm zòn priyorite pou kwasans ekonomik, MaTReC pral etabli yon tiyo 

pwogram edikasyon ak fòmasyon pou ranfòse endistri nan zòn lan. Grasa ekspansyon pwogram mendèv 

ki egziste deja nan Kolèj Kominotè Konte Clinton, kolabore avèk toulède Clarkson and SUNY Plattsburgh 

sou diplòm avanse ki enpòtan, ak twa lekòl segondè lokal yo mete sou pye yon chemen pou teknoloji 

kolèj bonè nan lekòl segondè, MaTReC pral kreye yon lokasyon onsèl arè pou regwoupman endistri lokal 

pou jwenn aksè a pwogram ak talan endividyèl.  

 

Pwojè a pral bati sou yon nouvo etablisman fòmasyon art modèn de etaj, nan kanpis prensipal Kolèj 

Kominotè nan Konte Clinton sa ki bay rezilta nan kreye plis pase 100 travay ki gen rapò a konstriksyon. 

Antanke yon enstiti manifakti avanse MaTReC pral sipòte baz ekonomik solid rejyon an pou manifakti, sa 

ki nan ane 2012 te enkli 79 konpayi manifakti ki tap fonksyone nan Konte Clinton sèlman avèk yon 

mwayèn 3,280 ak total revni de $151,404,547.  

 

Renovasyon Bilding Bretschger Building /Pwogram Diplòm AAS Nanoteknoloji - $5.75 milyon 

Kolèj Kominotè Konte Erie  

 

Pwojè sa pral renove ak ekipe Bilding Bretschger pou etablisman yon nouvo diplòm Syans Aplike diplòm 

dezan (AAS) nan Nanoteknoloji. An repons a diferan pwojè ki gen rapò a nanoteknoloji a gran echèl ki te 

anonse nan pati Nò New York, Kolèj Kominotè Erie ap fè patenarya avèk Kolèj Kominotè Genesee pou 

ko-lanse nouvo pwogram degre nan espas renove a. Avèk sèlman de lòt semi-kondiktè manifakti ki gen 

rapò a pwogram AAS nan Eta New York, nan Kolèj Kominotè Hudson Valley ak Kolèj Kominotè nan Konte 

Schenectady, pwogram etid sa pral devlope yon mendèv a domisil otman kalifye ki kapab konble yon 

gran kantite travay ki gen rapò a nano ki te kreye nan eta. Pwogram aktyèl etid AAS ki sou-mansyone ki 

te ofri nan Capital Region prensipalman apwovizyonman anplwayè lokal yo, ki toujou gen kontrent pou 

anboche 50 pousan anplwaye andeyò eta. Pwojè sa a pral fòme anplwaye lakay nou pou travay nan 

sektè nanoteknoloji la nan Eta New York. 

 

Pwogram diplòm Nanoteknoloji pral pwolonje $3.1 milyon dola nan renovasyon avèk rès alokasyon an ki 

dedye pou acha ekipman pou alafwa Kolèj Kominotè Erie ak Kolèj Kominotè Genesee pou fòme. 

Pwogram lan vize pou enskri 50 nouvo etidyan yo chak kap antre nan klas ak anplwaye 20 diplome nan 

rejyon an sou yon baz anyèl. Pwogram lan pral asire ke gen yon mendèv kalifye pou pran avantaj sou 

nouvo opòtinite nan pwojè RiverBen ak rechèch wo teknoloji ak pozisyon devlopman nan kanpis medikal 

Niagara Buffalo. Inisyativ adisyonèl ak kwasans nan sektè nanoteknoloji pral mennen nan opòtinite pou 

etidyan kolèj kominotè yo ak kreyasyon yon mendèv ki grandi lakay nou.  

 

Prezidan Kolèj Kominotè Konte Erie Jack Quinn te deklare, “Nan non pwofesè, pèsonèl ak etidyan ECC, 

Mwen ta renmen remèsye Gouvènè Cuomo, Chanselye Zimpher ak lidè yo nan Pwogram Sibvansyon 

Challenge NYSUNY 2020. Lajan prim sa yo non sèlmna bay yon opòtinite transfòmasyon pou alafwa kolèj 

nou an ak fòmasyon nanoteknoloji nan rejyon an, men li pral egalman bay yon opòtinite kolaborasyon 

fòmidab avèk Kolèj Kominotè Genesee ki toupre. Ansanm, nou pral kapab prepare etidyan yo pou karyè 

ki gen avni nan yon endistri kap grandi la nan lwès New York. Nou pat kapab pi kontan pase sa, e nou pa 

ka rete tann pou l kòmanse.” 

### 

